
Ariketa

                                 PISTAZ PISTA
                                        Landuko dittugunak:
             Gaztelaniazko “DE”ren euskarazko ordaiñak
 
	IKASMAILLA: DBH

TALDIA: lauko taldiak eta talde osua

MATERIALA: 9. eranskiñeko fotokopixia.

HELBURUA: “Zeri buruz” eta “zeren gaiñian” galderak eta erantzunak zuzen erabiltzia.
AZALPENA:

 Lauko talde bakoitzak fitxa bat hartuko dau eta egokittu jakon pertsonaia, lekua, hitza, jaia… deskribatu biharko dittu. Hori azaltzeko 5 esaldi idatzi biharko dittu, deskribapen orokorrenetatik hasitta, deskribapen zehatzetaraiño. Bere eskuman dagoen taldiak lehenengo esaldixan pertsonaia, lekua, hitza, jaia… asmatzen badau 5 puntu irabaziko dittu. Bigarren esaldixan asmatzen badau 4 puntu jasoko dittu eta, horrela, hurrenez-hurren. Deskribatzen hasi baiño lehen egin biharreko galderia hauxe izango da: Zeri buruz dihardugu?/ Zeren gaiñian gabitz? Zeren inguruan dihardugu? Erantzuna be holakoxia izan biharko da: Oskarri buruz gabitz/ Mendixan gaiñian gabitz/Maitasunaz dihardugu/ Guda Zibillaren inguruan gabitz.
ADB: 

Gaia: antisorgailluak ( laukotiak bost definiziño idatzi bihar dittu)

       Zeren gaiñian gabitz berbetan?

1- Bizitzako garai batian erabiltzen dira, batez be. (Esaldi hau esaterakuan asmatuz gero, 5 puntu)

2- Zerbait  ekiditzeko balixo dau.(4 puntu)

3- Gizartian polemika sortzen dau progresista eta atzerakoien artian.(3 puntu)

4- Mota askotakuak dare, batzuk neskendako eta beste batzuk mutilendako.(2 puntu)

5- Famatuenetako batek globo itxuria dauka.(1puntu)

Urtian zihar jorratu diren gaixak birpasatzeko balixo dau ariketa honek.




· Ariketa hau klasian emondako gaixak errepasatzeko bittarteko bat izan leike. Guk gai batzuk proposatuko dittugu, baiña gaixa irakasliak edo ikasliek aukeratzia izango litzateke egokixena.
· Guk proposatzen dittugun gaixak: 

EGUNKARIXA

NEGUTEGI EFEKTUA

BIG BANG
1GO MUNDU-GERRIA

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

